
Abstract. Introduction. The history of the Moghuls, who became the first Turkic-Mongolian state, is one of 
the least studied topics in the political and cultural history of medieval Kazakhstan. The historical significance 
of "Moghulistan" in the history of the Kazakhs not only predetermined the further fate of the Kazakhs. The 
early history of the Kazakh Khanate itself is connected with the history of this state. Goals. Analysis and 
replenishment of information related to the history of the "Moghulistan State" in domestic historical science. 
The article is intended to consider the period of the emergence, flourishing and decline of the khaganate, 
called the "eastern Chagatai ulus", the "state of Mogolstan". The article is intended to consider the period of 
the emergence, flourishing and decline of the khaganate, called the "eastern Chagatai ulus", the "state of 
Mogolstan". Result. Based on the analysis of historical data, it was revealed in detail that the Kazakh Khanate 
was in various relationships with Mogulistan. Studied the relations of the Kazakh Khanate with Moghulistan, 
which is the most important in the foreign policy history of the early period. Conclusions. Based on the 
analysis of historical materials, the authors showed and concluded that the Mogholistan in the history of the 
Kazakhs is one of the countries that stand at the origins of the Kazakh statehood. 
Keywords: Ulus of Chagatai, Kazakh, Zhetysu, Mahmud ibn Wali, East Turkestan, Mughal, Kazakh 
Khanate, Desht-i-Kipchak, Moghulistan 

Аңдатпа. Кіріспе. Алғашқы түркі-моңғол мемлекеті болған Моғолстан тарихы ортағасырлық 
Қазақстанның саяси және мәдени тарихындағы ең аз зерттелген тақырыптардың бірі. 
Моғолстанның қазақтар тарихындағы тарихи маңызы қазақтардың болашақ тағдыры анықталып 
қана қойған жоқ, Қазақ хандығының алғашқы тарихы осы мемлекеттің тарихымен тығыз 
байланысты болды. Зерттеудің мақсаты. Отандық тарих ғылымындағы «Моғолстан мемлекеті» 
тарихына қатысты мәліметтерді сараптап толықтыру. Мақалада «Шығыс Шағатай ұлысы», 
«Моғолстан мемлекеті» аталған қағандықтың құрылуы, гүлденуі және құлдырауы кезеңін 
қарастыру көзделген. Нәтижелер. Тарихи дереккөздерді талдау негізінде Қазақ хандығы 
Моғолстанмен түрлі қарым-қатынаста болғандығы жан-жақты айшықталды. Қазақ хандығының 
алғашқы кезеңіндегі сыртқы саяси тарихындағы аса маңызды болып табылатын Моғолстанмен 
қарым-қатынасы зерделенді. Қорытынды. Тарихи материалдарды талдау негізінде авторлар 
қазақтар тарихындағы Моғолстан мемлекеті қазақ мемлекеттігінің бастауында тұрған елдердің 
бірі екендігін көрсетіп, тұжырым жасалды. 
Түйін сөздер: Шағатай ұлысы, қазақтар, Жетісу, Махмұд ибн Уәли, Шығыс Түркістан, моғол, 
Қазақ хандығы, Дешті Қыпшақ, Моғолстан 
Алғыс. Жұмыс Қазақстан Республикасы Ғылым және жоғары білім министрлігінің 
(бағдарламалық-мақсатты қаржыландыру № BR18574101) қаржылық қолдауымен орындалды. 
Дәйексөз үшін: Әдиет Қ.Б., Қалиев Ж. XV–XVI ғғ. Қазақ хандығы және Моғолстан мемлекеті // 
«Еdu.e-history.kz» электрондық ғылыми журналы. 2023. Т. 10. № 4. 692–703 бб. (Қаз.). DOI: 
10.51943/2710-3994_2023_10_4_692-703

КАЗАХСКОЕ ХАНСТВО И МОГУЛИСТАН XV–XVI ВВ. 

Кайыркен Адиет Балтагулулы1*, Жабай Калиев2

1Институт истории государства МНВО РК 
(д. 4, улица Бейбитшилик, 010000 Астана, Республика Казахстан) 
Старший научный сотрудник, PhD 

 https://orcid.org/0000-0002-1127-2664. E-mail: kairken82@gmail.com 
*Коореспондирующий автор

https://orcid.org/0000-0002-1127-2664
https://orcid.org/0000-0002-1127-2664
mailto:kaliev_zhabai@mail.ru
https://orcid.org/0000-0002-1127-2664
https://orcid.org/0000-0002-861
https://orcid.org/0000-0002-861
https://orcid.org/0000-0002-861
kairken82@gmail.com
https://orcid.org/0000-0002-1127-2664
kaliev_zhabai@mail.ru
https://orcid.org/0000-0002-7469-0396
kairken82@gmail.com
https://orcid.org/0000-0002-1127-2664
https://orcid.org/0000-0002-7469-0396


Еdu.e-history.kz 2023. 10 (4) 

694

2Институт истории государства МНВО РК 
(д. 4, улица Бейбитшилик, 010000 Астана, Республика Казахстан) 
Заместитель директора Института, к.п.н. 
 https://orcid.org/0000-0002-7469-0396. E-mail: kaliev_zhabai@mail.ru 

© ИИЭ имени Ч.Ч. Валиханова, 2023 
© Адиет К.Б., Калиев Ж., 2023 

Аннотация. Введение. История Могулистана, ставших первым тюрко-монгольским 
государством, является одной из наименее изученных тем в политической и культурной истории 
средневекового Казахстана. Историческое значение Могулистана в истории казахов не только 
предопределило дальнейшую судьбу казахов.  Сама ранняя история казахского ханства была 
тесно связана с историей этого государства. Цели исследования. Анализированное дополнение 
сведений, касающихся истории государства Могулистан в отечественной исторической науке. В 
статье предпринята попытка рассмотрения периодов возникновения, расцвета и упадка каганата, 
названного «восточным Чагатайским улусом», «государством Моголстан». Результаты. На 
основе анализа исторических источников всесторонне показано, что Казахское ханство 
находилось в различных взаимоотношениях с Могулистаном. Изучены отношения Казахского 
ханства с Могулистаном, которые являются важнейшими во внешнеполитической истории 
раннего периода. Вывод. На основе анализа исторических материалов автор сделал вывод, что 
государство Могулистан в истории казахов является одной из стран, стоящих у истоков казахской 
государственности. 
Ключевые слова: Чагатайский улус, казах, Жетысу, Махмуд ибн Вали, Восточный Туркестан, 
могол, Казахское ханство, Дешт-и-Кипчак, Могулистан 
Благодарность. Работа выполнена при финансовой поддержке Министерства науки и высшего 
образования Республики Казахстан (программно-целевое финансирование № BR18574101). 

Кіріспе 
XIV ғасырдың ортасында Шағатай ұлысының ыдырауы нәтижесінде пайда болған 

Моғолстан мемлекеті қазақтар мен Қазақ хандығының ерте тарихында үлкен маңызға ие болды. 
Моғолстан аумағына қазақ жерінің оңтүстік және оңтүстік-шығыс Жетісу аймақтары да кірген. 
Моғолстан мемлекеті батыс тарихнамасында «Шығыс Шағатай хандығы» деген атаумен белгілі. 
Қазіргі Шығыс Түркістан, Оңтүстік-Шығыс Қазақстан, Қырғызстан аумақтары Шағатай ұлысы 
мен Үгедейге бөлінген болатын. Тарихи деректерде XIII–XVII ғасырларда Шағатай ұлысының 
шығыс бөлігінде өмір сүрген түрік тілдес тайпалар моғолдар деп аталды. Бұл аймақта көшпелі 
өмір салты сақталды. Моңғол империясының басқа аймақтарымен салыстырғанда моңғол 
тайпалары арлат, чорос, калушы, барлас т.б. осы жерлерге көптеп қоныс аударды. Аталған 
аймақта дулат, қаңлы, үйсін, арғын, қыпшақ, найман т.б. түрік тайпалары көптігінің салдарынан 
моңғол тайпалары көп ұзамай түріктенді (Владимирцов, 1934: 125). Бастапқыда моңғол 
тайпалары өздерінің басымдығын көрсеткенімен саны басым түркі тайпалары моңғолдарды 
өздеріне сіңіре бастаған. XIV ғасырда жергілікті түрік халықтарымен ассимиляция үдерісі 
аяқталғанымен, «моғол» және «Моғолстан» атаулары қолданыла берді (Бартольд, 1968: 169). 
Моғолстанның этникалық құрамын Орталық Азиядан қоныс аударған жергілікті түрік және түрік-
моңғол тайпалары құрады.  

XIV ғасырдың ортасында Шағатай ұлысы екі бөлек мемлекетке ыдырағаннан кейін 
«Шағатай» термині тек батыс бөлігінде ғана сақталған. Ал шығыс бөлігінде «моғол» атауы 

Шағатай ұлысының шығыс бөлігіндегі мемлекет атауына еніп Моғолстан мемлекеті атауына ие 
болды. Яғни, XVI ғасырларға таман моғол этнонимі Моғолстан мемлекетінің бүкіл халқының 
тұтас атауына айналды. «Моңғолдар Моғолстандағы саяси және әскери элита болып қала берді, 
олардың әскерлерінің көпшілігін түркі жауынгерлері құрады» - деп атап өтеді (Аристов, 1896: 
277). Сондай-ақ «Шағатайлықтардың соңғы ханы Исламды қабылдады, осылайша Исламның 
ықпалын шығысқа Турфан және солтүстікке қарай Ілеге дейін кеңейтті. Басшылық моңғол болса 
да, халқының негізі ирандықтар мен түркілер болды» (Stanley, 2000: 155–170) деген пікір білдіріп 
Моғолстан тарихына егжей-тегжейлі тоқталмаса да түртіп өтеді. Сонымен қатар, бүгінгі күнге 
дейін Моғолстанның қазақтар мен Қазақ хандығының тарихындағы орны мен маңызы, оның 
кейбір жекелеген кезеңдері арнайы зерттелмеген. Бұл зерттеу жұмысының мақсаты Моғолстан 
тарихын қазақтар мен Қазақ хандығының тарихындағы орны мен маңызын зерттеу болды. 

Материалдар мен әдіс-тәсілдері 
Шығыс тарихнамасында «Тарихи Рашиди», «Шайбани нама», «Бахр әл-асрар» 

шығармалары қазақтар мен Қазақ хандығының тарихындағы Моғолстанды зерттеудің негізгі 
дереккөздері болды. Бұл шығармалар басқа тарихи еңбектердің материалдарымен 
толықтырылып, арнайы ғылыми зерттеулердің нәтижелерімен салыстырылды. 

Зерттеуді жүргізу барысында зерттелетін мәселеге негізгі факторды анықтайтын және даму 
заңдылықтарын айқындауға мүмкіндік беретін жалпы ғылыми әдістермен қатар эмпирикалық, 
проблемалық-хронологиялық, тарихи талдау мен жинақтау және тарихи салыстыру жүйелілік 
әдістері қолданылды. 

Талқылау 

Қазақтар мен Қазақ хандығының тарихындағы Моғолстанның тарихы аз зерттелгенін атап 
өткен жөн. Сондай-ақ ғалымдардың арнайы зерттеу объектісіне өте кеш айналғандығын да айтып 
кетуге болады. Бұл тақырыпты зерттеген тарихшы-ғалымдар қазақ тарихының әр қырын ашуға 
арналған зерттеулерде тарихнамалық бөлімдерінде қамтуға ұмтылады. Моғолдар тарихы мен 
олардың мемлекеттілігі туралы маңызды ғылыми еңбектерді Бартольд В.В., Мұса Сайрами, Юдин 
В.П., Сұлтанов Т.И., Акимушкин О.Ф., Қараев О.К. тағы басқалары жүргізді (Қазақстан тарихы: 
1998, 121). Қазақстан тарихы басылымы, басқа республикалардың осындай жалпылама 
еңбектеріндегідей, осы мәселе бойынша ғылыми жетістіктерді қорытындылады. Аталған 
ғалымдар өз еңбектерінде шығыс жазба дереккөздері мен ғылыми еңбектерінің негізінде 
моғолдар мен Моғолстанның тарихын баяндайды. Өз еңбектерінде Моғолстан тарихы және оның 
қазақтар, Қазақ хандығы тарихына қатысты тұстарын талдайды. Салмақты тарихи еңбектерде 
Моғолстан мемлекеті, қазақтар мен Қазақ хандығының ерте тарихы кезеңін зерделеуге, олардың 
қарым-қатынастарын айқындауда, оның орны мен маңызын айқындауда Бартольд В.В., 
Пищулина К.А., Юдин В.П., Сұлтанов Т.И., Акимушкин О.Ф., Қараев О.К. елеулі үлес 
қосқандығын атап өткен жөн. Зерттелетін тақырып бойынша көптеген кеңестік және 
шетелдік еңбектердің ішінде бірқатар басқа авторлардың Бернштам А.Н., Бичурин Н.Я., 
Грумм-Гржимайло Г.Е., Гуревич Б.П., Вамбери Г. тағы басқаларының еңбектерін атап өткен жөн. 
Бүгінгі таңда Моғолстан тарихы жеткілікті зерттелген тақырып деп айта алмаймыз. Алайда, бұл 
тақырыптың ауқымды отандық және шетелдік тарихнамасы бар. Отандық зерттеушілер бұл 
тақырыпты жан-жақты зерттеуге тырысты. Бірақ кемшің тұстары әлі де бар екендігін 
мойындауымыз керек. ҚР Ғылым Академиясы Шығыстану институты, Ш.Ш. Уәлиханов 
атындағы Тарих және этнология институты ғалымдарының, Санкт-Петербург, Қазан, Ташкент 
тарих ғылымы мектептерінің зерттеу еңбектері біз көтеріп отырған тақырыпты ашуға 
айтарлықтай үлес қосты. Жоғарыда айтылғандардан елімізде ортағасырлық Шағатай ұлысы, 
Хайду мемлекеті, Моғолстан тарихын зерделеу біршама қолға алынғанын көре аламыз.  

https://brill.com/search?f_0=author&q_0=Stanley+Toops

Зерттеу нәтижелері 

XIV–XV ғасырлардағы Оңтүстік-шығыс Қазақстанның этносаяси және әлеуметтік тарихын 
зерттеу далалықтарға ортақ бірқатар зерттеу мәселелерін шешумен байланысты екені сөзсіз. 
Қазақ қоғамына, әсіресе көршілес отырықшы-егіншілік аймақтардың тұрғындарымен тұрақты 
шаруашылық, саяси, мәдени байланыстар жағдайында, үдемелі дамудың кейбір экономикалық 
мүмкіндіктері тән болды. Ақ Орда және Моғолстан сияқты мемлекеттердің бүкіл алдыңғы 
тарихымен байланысты Қазақ хандығының құрылуы әлеуметтік-экономикалық және этникалық 
үдерістердің алғышарттары мен нәтижесі болды. Сондықтан ежелгі дәуір және моңғол 
шапқыншылығы кезеңінен ерекшеленді. Моғолстан Жетісудағы көптеген түркі тайпаларының 
этникалық бірлігі үшін қолайлы жағдай жасады. XIV–XV ғасырларда негізінен Қазақстан 
аумағында өзінің «қазақ» этникалық атауын алған халық қалыптасты. Қазақ халқының бірігуін 
аяқтаған Жетісуда қалыптасқан «Қазақ хандығы» еді. Алғаш рет қазақ халқының қалыптасқан 
барлық дерлік этникалық топтарын және оның бүкіл Қазақстан аумағындағы этникалық аумағын 
біріктірді (Пищулина, 1977: 270). «Қазақ хандығының құрылуы – қазақ халқының тарихында аса 
маңызды белестердің бірі. Heбәpi 10 жыл көлeмiндe (1459–1470) қaзaқтap Opтaлық Aзиядa eлдi 
бipiктipe aлғaн қyaтты ұлттық мeмлeкeт құpды» дeп жaзaды (Исин, 2002: 125). Қазақ хандығының 
құрылу кезеңін баян еткен шығыс жылнамаларын талдап шыққан зерттеуші-ғалым Т.И. Сұлтанов 
Керей мен Жәнібектің Әбілқайыр ханнан бөлініп шығу жылын 1459–1460 жж. деп көрсеткен 
болатын (Султанов, 2006: 121). Тұжырымдай келсек, қазіргі қазақ жерінде өмір кешкен байырғы 
бүкіл халықтар өзін «қазақ» деп атай бастады. Сөйтіп ол этникалық атау дәрежесіне көтерілген 
болатын. Арқадағы «көшпелі өзбектер» мен Жетісудағы «моғолдар» қазақ атауын қабылдап, 
бүкіл халықтың, мемлекеттің атауы болып қабылданған. «Қазақ» этникалық қауымдастығы 
біржола орнықты. 

Мұхаммед Қайдар Дулат «Қaзipгi уaқыттa Мoғoлcтaн дeп aтaлaтын aймaқтың ұзындығы 
мeн eнi жeтi-ceгiз aйлық жoл бoлaды. Oның шығыc шекapacы қaлмaқтapдың жepi – Бapыc көл, 
Eмiл мeн Epтicкe тipeлeдi. Coлтүcтiгiндe Kөкшe тeңiз, Бyш Лиш жәнe Қapaтaл, бaтыc шекapacы – 
Tүpкicтaн мeн Taшкeнт – oңтүcтiгiндe Фepғaнa, Қaшқap, Aқcy, Шaлыш, Typфaнмeн шeктeceдi. 
Ocы төpт шeкapaлac aймaқтapдың iшiнeн мeн Moғoлcтaнның oңтүcтiк aймaғын көpдiм. 
Taшкeнттeн Әндiжaнғa дeйiн oн күндiк жoл, Әндiжaннaн Қaшқapғa дeйiн жиыpмa күн, aл oл 
жepдeн Aқcyғa шeйiн oн бec күндiк жoл. Aқcyдaн Шaлышқa дeйiн жиыpмa күндiк, Шaлыштaн 
(Қарашар қаласының ескі атауы) Typфaнғa дeйiн oн күндiк, Typфaннaн Бapыcкөлгe шeйiн oн бec 
күндiк жoл. Бapыcкөл – Moғoлcтaнның шығыc шекapacы. Бapлық oңтүcтiк шeкapacын caлт aтпeн 
opтaшa жүpiп oтыpғaндa, үш aйлық жoл» (Мұхаммед Қайдар Дулат, 2017: 486) - деп Тарих-и 
Рашиди еңбегінде Моғолстанның жер аумағын сипаттап жазады. Бұл еңбектен біз Моғолстанның 
нақты территориялық аумағын көре аламыз.  

XV ғасырдың бірінші жартысында Моғолстанның саяси тарихы аласапыран соғыстар, 
жанжалдар, көрші мемлекеттердің шабуылдарына тойтарыс беруге толы болды. Уәйіс хан қайтыс 
болғаннан кейін Моғолстан алауыздықтар мен бүліктерге тап болды. Билеуші таптың көпшілігі 
Уәйіс ханның жас баласы Есенбұғаны қолдап билікке әкелді. Бұл оқиғаны Мұхаммед Қайдар 
Дулат былай деп жазады: «Жүніс хан Мәуереннаһрға кеткен соң ұлыс түгелдей Есенбұға ханға 
бағынады. Бірнеше жыл осылай өтті. Хан жастығы мен кәмелетке толмауы себеп әмірлерді 
зәбірлеуге тырысатын» (Мұхаммед Қайдар Дулат, 2017: 107 б.). Бірнеше жылдар бойы елде толық 
бассыздық орнады. Әр тайпа әмірлері, әр қала билеушілері Есенбұғаның билігін мойындамай өзін 
билеуші деп жариялады. Есенбұға билік еткен алғашқы жылдары Моғолстанда орталық билік 
әлсіреп, хан беделі төмендеді (Ахмедов, 1965: 56). Осы аласапыран «қазақ» этникалық 
қауымдастығының қалыптасуына зор мүмкіндік берді. Есенбұға 1457–1758 жж. көшпелі өзбектер 
мемлекетінен бөлініп, өзіне көшіп келген Керей мен Жәнібек сұлтандарға Шу мен Талас өзені 
бойы Қозыбасы өңірін беріп, оларды өзіне тосқауыл әрі одақтас етеді (Султанов, 1971: 54–57). 
Жәнібек пен Керей туы астына біріккен көптеген қазақ рулары мен тайпаларына сүйене отырып, 

Есенбұға да өзінің ішкі саяси жағдайын нығайтуды көздеді. Алайда, бірінен соң бірі Көшпелі 
өзбектер мемлекетінен Қазақ хандығы туы астына келіп толығып жатқан қазақ тайпаларын 
тойтаруға Моғолстан билеушісінің нақты күші болған жоқ. Қазақ хандарының Моғолстандағы 
алғашқы кезеңінде және әсіресе 1465 жылы хандық құрылғаннан кейін де мүлдем тәуелсіз саясат 
жасағандығын айта аламыз (Махмуд ибн Вали, 1983: 66). Моғол билеушілері қазақ жерінде өзіне 
тиімді билігін орнату мақсаты мүлде болған жоқ. Есенбұға батысындағы шекарасын нығайту, 
батыс жақтан туындайтын қауіптерге қалқан болу үшін басты одақтастық қатынас орнатқан. Бұл 
оқиға: «Сол заманда Әбілқайыр хан қыпшақ даласында түгелдей билігін жүргізіп отырған кезі 
еді. «Жошы» ұрпағының сұлтандары жорық жасап, Жәнібек пен Керей хан одан қашып, 
Моғолстанға келіп қалған еді. Есенбұға хан оларды құрметтеп қарсы алып, Шу маңы мен 
«Қозыбасыны» тапсырған еді. Ол аймақ Моғолстанның батыс шегі еді. Олар бұл аймақта тыныш 
өмір сүрген. Әбiлқaйыp xaн қaйтыc бoлғaн coң Kөшпeлi өзбeк ұлыcы бip-бipiмeн шaйқacып, 
apaлapындa көп кeлicпeyшiлiк тyды. Олардың көбісі Керей мен Жәнібек хандардың жанына 
барған еді. Олардың саны екі жүз мыңға жететін. Олар өзбек-қазақ деп аталды. Алғаш қазақ 
сұлтандарының билігі 1465 милади жылы құрылған. 1533 милады жылға дейін қазақтар толықтай 
билік тізгінін ұстап тұрды» - деп жазады (Мұхаммед Қайдар Дулат, 2017: 109). 

Махмұд ибн Уәли Шайбандық Әбілқайыр хан билеген көшпелі өзбектер мемлекетінен 
бөлініп, Керей мен Жәнібек хандармен бірге Моғолстанға қоныстанған көшпелі өзбек 
тайпаларын «қазақтар» деп атайды (Махмуд ибн Вали, 1983: 74), ал Батыс Моғолстан Есенбұға 
хан рұқсатымен қоныстанған өзбек-қазақтар ұлысы деп атайды. Осы кезеңде Есенбұға жеткілікті 
әскери күшке ие болды. Сонымен қатар Темір әулеті иелігі аумағына бірнеше рет басып кіріп, 
Моғолстанның құрамына Сайрамнан Ашпараға дейінгі аумақты қайта қосты. Онда Жәнібек пен 
Керейге берілген жердің бір бөлігі орналастырылды. Пищулина К.А. Жәнібек пен Керей келгенге 
дейін Есенбұғада жауды қуып шығатын нақты күші болмағанын айтады. Моғолстанның бұл 
бытыраңқылық жағдайы Жетісу аймағында қазақ хандарының нығаюына ықпал еткені сөзсіз. 
Жетісу қазақтары мен Алатау қырғыздарының тарихи тағдырлары үшін, сондай-ақ Моғолстанға 
да Қазақ хандығы құрылуының маңызы өте зор (Пищулина, 1977: 267). Ал, 1462 жылы моғол 
хандығы Батыс Моғолстан және Шығыс Моғолстан болып екі бөлікке бөлінді. Яғни, 
XV ғасырдың ортасында Моғол хандығынан Шу мен Талас өзендерінде кеткен тайпалар еді. 

Қазақ тайпалары Дешті Қыпшақтан Моғолстанға қарай ғана жаппай қоныс аударған жоқ. 
Деректерде керісінше, Моғолстаннан, оның ішінде Жетісудан, Дешті Қыпшаққа Көшпелі 
өзбектер мемлекетіне қоныс аударғандығы жайлы да аталып өтіледі. Бұл сол замандағы қазақ 
даласы саяси жағдайдың күрделі кезеңін басынан кешіп жатқандығын айғақтайды (Султанов, 
1971: 54–57). 

Eceнбұғa xaн дәyipiнeн бacтaп, Paшид xaн зaмaнынa дeйiн мoғoл мeн қaзaқ apacындa дocтық 
пeн тaтyлық бoлғaн. Бірақта Рашид сұлтан оларды бұзды (Мұхаммед Қайдар Дулат, 2017: 110). 
Рашид хан таққа отыра, өзбек-қазақтармен одақтан бас тартып, ежелгі жаулары Мәуереннаһрлық 
Шайбандықтармен одақ құра отырып, әдеттегі сыртқы саяси бағытты күрт өзгертті. 1537 жылы 
одақтастар әскерлері Ыстықкөл маңында қазақтарды жеңді (Маухмуд ибн Вали, 1983: 192). 
Шайқас өткен жерді Шах Махмұд Шорас Еміл өзені деп атайды (Шах-Махмуд Чорас, 1976: 57). 
Сондай-ақ Абд ар-Рашид ханның қазақтармен шайқас 1550–1556 жылдар аралығында болуы 
керек еді. Алайда С.К. Ибрагимов «перед походом на казахов и киргизов 16. VI 1537 г. Абд ар-
Рашид-хан вместе с Ходжа Мухаммад Шарифом молился на мазаре Хазрат Иусуф Кадыр-хана» 
деректі келтіре отырып, объяснение может быть только одно: Рашид хан встречалься в боях с 
казахами не один, а несколько раз» деген тұжырым жасайды (Ибрагимов, 1969: 406). Нәтижесінде 
Рашид хан билігі Моғолстанға тарады. Мұхаммед Салих өзбектердің моғолдар, әсіресе Ташкент 
билеушісі Сұлтан Махмұд ханмен қарым-қатынасы (1488 жылдан бастап билік құрған) және Әмір 
Темір мемлекетінің жағдайы туралы егжей-тегжейлі баяндайды (Мухаммед Салих, 1989: 192), 
«Өздеріңіз білетіндей, Мәуереннаһрдың Әмір Темір әулеті билеушілері көшпелі өзбектерді 

моғолдармен күресуге тартты. Олар осы уақытта Ташкент пен оның айналасына иелік етіп, Әмір 
Темір әулетінің солтүстік иеліктеріне үлкен қауіп төндірді. Өз кезегінде Ташкенттегі моғол 
билеушісі Сұлтан Махмұд хан да көшпелі өзбектердің Темір әулетіне қарсы күресте көмекке 
жүгінді. Мұхаммед Шайбан бастаған өзбектер бірде Ахмед сұлтанға қызмет етті. Содан кейін 
Сұлтан Махмұд ханға көмек көрсетті» - деп баяндайды (Мухаммед Салих, 1989: 192). 1553 жылы 
қазақтар мен қырғыздардың шапқыншылығын тоқтату үшін Рашид хан Ақсуға үлкен ұлы Ләтіп 
сұлтанды хәкім етіп тағайындады. Қазақ-қырғыздармен күресте Ләтіп сұлтан 1556 жылы қайтыс 
болды (Мұхаммед Қайдар Дулат, 2017: 154). Бұған жауап ретінде Рашид хан Ыстық көл маңында 
қазақтарды жеңіліске ұшыратты. Рашид-хан көптеген сәтті жорықтарына қарамастан, 
Моғолстанның батыс, солтүстік-батыс аумағын бағындыра алмады. Рашид хан бұрынғы аясында 
Моғолстанды қалпына келтіруге бірнеше рет әрекет жасады. Әскери жорықтар мен кез-келген 
дипломатиялық қадамдар ұйымдастырып, әулеттік байланыстар (қазақтың Таһир ханымен) 
орнатты (Мұхаммед Қайдар Дулат, 2017: 199). Әр жеңілістен кейін қазақ-қырғыздар Іле-Ертіс 
өзен аралығына қарай ығысып, қолайлы жағдайда қайта оралды. Бұл уақытта Моғолстанның 
орталық аймағы – Жетісу, Тәңіртау бөлігін айырылып қалған еді. Ол аумақта жергілікті қазақ 
және қырғыз тайпалары өздерінің саяси тәуелсіздігін нығайтты. Алайда қырғыздар біраз уақыт 
Сұлтан Ахмед ханның ұрпақтарын хан ретінде тартқан болатын (Пищулина, 1977: 273). 

XV–XVI ғғ. аралығында Мұхаммед Шайбан ханның басшылығымен Шығыс Дешті 
Қыпшақтың көшпелі өзбек тайпалары өз күштерін Темір әулетіне тиесілі аумақты игеруге 
бағыттады. Бұл іс бірқатар нысаналы себептерге байланысты сәтті болды. 1500–1501 жылдары 
Мұхаммед Шайбан хан Бұхара мен Самарқандты жаулап алды. Мәуереннаһрдың осы ірі 
орталықтарын басып алуға Сұлтан Махмұд хан айтарлықтай әскери көмек көрсетті. Ханның бұл 
көмегі «асығыс» әрекет ретінде, яғни болашақта моғолдардың өздеріне қауіп төндіретін асығыс, 
ойланбаған қадам ретінде қарастырылады (Мұхаммед Қайдар Дулат, 2017: 155). 

XVI ғасыр мен XVII ғасырлардың басында Сұлтан-Махмұд хан өзінің кейбір көреген сарай 
қызметкерлерінің ықпалымен Мұхаммед Шайбан ханға Мәуереннаһрды жаулап алуға қолдау 
көрсетті. Мұхаммед Шайбан хан Мәуереннаһрды жаулап алып, оған өз билігін орнатқаннан кейін 
өзбектер мен моғолдар арасындағы қарым-қатынас сипаты түбегейлі өзгерді (Атыгаев, 2021: 
57–64). Сұлтан Махмұд хан бір мезгілде қазақ-моғол әскери одағын қайта қалпына келтіруге 
тырысты. Одақты қалпына келтіру екі жақтың да мүдделеріне сай болды. Бірақ ол жүзеге аспады. 
Көп ұзамай болған оқиғалар келіссөздерді тоқтатқан сияқты (Атыгаев, 2021: 57–64). Моғолдар 
мен өзбектер арасындағы шешуші шайқас 1503 жылы болды. Кескілескен шайқаста моғол әскері 
толық талқандалды. Моғол хандары екеуі де (Сұлтан Ахмед хан мен Сұлтан-Махмұд хан) 
өзбектерге тұтқынға түсті. Мұхаммед Шайбан хан оларға жақсы ниетті болып, оларды еркіндікке 
жіберді. Бірақ өзбек билеушісі Мұхаммед Шайбан ханның шарты бойынша моғол хандары 
Ташкент, Сайрамнан және иелігінің көп бөлігінен айрылды (Атыгаев, 2021: 57–64). 
Сұлтан-Махмұд ханның барлық Орта Азиядағы иеліктері жеңімпаздың қолына өтті. 

Сондай-ақ қазақтардың қысымымен Шағатайлықтар мен моғол бектері Жетісуды тастап 
Қашқарияға кетуге мәжбүр болды. Жетісу даласында көшіп жүрген ру-тайпалар қазақтардың 
құрамына кірді. Шамамен сол онжылдықтарда, Алатау қырғыздары өздері моғолдардан бөлінді. 
XVI ғасырдың 40-жылдарына таман моғолдар ең шалғай және ең саны аз халыққа айналды. 
Бүгінде олардың жұрнақтары Тұрпан мен Қашқарда қалуы мүмкін (Абусеитова, 2001: 248). Ол 
туралы «Сұлтан Махмұд хан мен Сұлтан Ахмед ханның қайтыс болуымен Шағатайлықтар қазақ 
және қырғыз тайпалары орныққан Моғолстан далаларында биліктен толықтай айырылды» - деп 
Мырза Мұхаммед Хайдар «Тарих-и Рашидиде» жазған. 1508–1509 жылғы апат уақыты барлық 
сұлтандарына тиді. Атап айтқанда моғол қағандары толығымен жойылды. Зұлматтан аман қалған 
моғол сұлтандары қуатты Қазақ хандығына сүйену ең жақсы жол деп түсінді. Олардың көпшілігі 
қазақ билеушілерінен қамқорлық іздей бастады (Атыгаев, 2021: 57–64). Қазақ сұлтандарының бірі 
Бұрындық ханнан біраз уақыт пана тапқан моғол сұлтандарының бірі Сұлтан Ахмед ханның ұлы 

Жүніс Темір еді. Мұхаммед Қайдар Дулат «қазақ-өзбек мемлекетінің басым бөлігін Керей ханнан 
кейін Бұрындық хан басқарды. Өз биліктерін жүргізген еді. Oдaн coң Жәнiбeк xaнның ұлы Қacым 
xaн бacқapып, қыпшaқ дaлacын тoлық билeдi. Оның әскері мың мыңынан көбірек еді, яғни 
милионнан көбірек болған. Жoшы xaннaн кeйiн coл жұpттa oдaн ұлы xaн бoлмaғaн eдi. Қасым 
ханнан кейін оның ұлы Мамаш хан биледі. Одан соң Таһир хан биледі. Таһир хан заманында қазақ 
күйзелді. Одан кейін Бұйдаш хан билікті қолға алды. Қазақ Бұйдаш хан кезінде жиырма мың 
(оның 20 мың адамдай әскері) болып қалған еді ... 1533 милади жылы Бұйдаш дүние салды. Қазақ 
жаппай әлсіреді» - деген деректер келтіріледі (Мұхаммед Қайдар Дулат, 2017: 109). Қалай десек 
те бұл деректерден XVI ғасырдың басында қазақ хандықтары билігінің осы аймақта күш-қуаты 
артып, саяси аренада салмақты орын алғандығын көре аламыз. 

Қaзaқ xaндығының құpылуы кeзiндe бeлceнe apaлacып, oдaн кeйiнгi кeзeңдepдe хaндықтың 
күшeюiнe өз үлeciн қocқaн Бұpындық xaнның қaзaқ тapиxындa aты жapқыpaп көpiнгeн тұcы 
XV ғacыpдың 70–90-жылдapы бoлды. Бұл жылдар қазақ хандығы үшін күшею, нығаю және қазақ 
халқының этникалық аумағын біріктіру жолындағы күрес дәуірі еді. Ал, XVI ғасырдың алғашқы 
жылдарында үлкен, мемлекеттік дәрежеде көрегендік көрсете алмайды. Алайда Моғолстанның 
ыдырай бастауы, оның батыс жерлеріндегі моғол тайпаларының басым бөлігінің қазақ 
хандығының қол астына қабылдана бастауы батыс аймағының қазақ билігіне өтуіне себеп болды. 
Этникалық қауымдарды бір мемлекетке біріктірудің бұл үдерісі, аймақтың бұрынғы этносаяси 
тарихының барысымен бапталды-деп атап өткен (Пищулина, 1977: 273). Тоғылық Темір 
ұрпақтары өз билігін тек Тұрпан мен Шалышта ғана сақтап қалды. Сұлтан Ахмед ханның ұлы 
Сұлтан Саидтың Мауараннахрдағы Бабырдың билігі кезінде Моғолстанның батыс бөлігіндегі 
билікті сақтап қалу әрекеті 1512 жылғы Бабырдың жеңілісінен кейін жағдай күрделене түсті. 
Жоғарыда атап кеткен Шығыс Моғолстан аймағына ғана билігі жүрген Сұлтан Саид хан 
Моғолстанның солтүстік жартысынан айырылып, тек Шығыс Түркістанның билеушілері болды. 
«Сұлтан Саид хан В.П. Юдин мен О.Ф. Акимушкин жазғандай жаңа мемлекет құрған жоқ. Шығыс 
Түркістанда билігін жүргізді. Ал Шығыс Түркістан моғол хандарының иелігінде болған аймақ 
еді. Олардың халқы этникалық, саяси және экономикалық жағынан бір-бірімен тығыз 
байланысты. Қазақтар мен қырғыздар Моғолстан мен Шығыс Түркістан аумағында өмір сүрді. 
Олар Тәңір таудың оңтүстігі мен солтүстік бетін көшіп-қонып жүрген» - деп атап өтеді (Караев, 
1995: 93). 

Қазақтың құдыретті ханы Қасымның қайтыс болуымен қазақ билеушілері арасындағы 
билікке талас, ішкі тұрақсыздықты пайдаланып Сұлтан Саид хан Жетісу мен Алатау 
қырғыздарына билігін орнатуға әрекет жасады. Осы мақсатта ол ұлы Рашид сұлтанның 
қолбасшылығымен батысқа әскер жіберді. Нәтижесінде бұл аймақты бағындырып алды. Біраз 
уақытқа Моғолстанның бір бөлігі қайтадан Шағатай билігінде болды (Атыгаев, 2023: 70). Осы 
тұста Таһир ханның әскери-саяси сәтсіздігі оны өз ұстанымдарын нығайту үшін одақтас іздеуге 
мәжбүр етті. 1524 жылғы қыста қазақтар мен моғолдардың одақтастықтарын қалпына келтіруге 
үміттеніп, Сұлтан Саид ханмен келіссөздерді бастады. Бұл жерде әулеттер арасында неке шарты 
да жүрді. Алайда әулеттік неке екеуінің арасында достықтың нығаюына әкелмеді. Оның себебі 
Таһир хан бір мезгілде Моғолстанның көп бөлігін басып алған қырғыз билеушілерімен келіссөзді 
жүргізді. Бұл келіссөздердің бастамашысы қырғыз манапы Мұхаммед болған (Атыгаев, 2023: 70). 
Алайда бұл әрекеттердің барлығы сәтсіз болды деуге болады. Сұлтан Саид ханның әрекеті Таһир 
ханмен арасындағы қарым-қатынастың шиеленісуіне әкелді. Осы уақытта Таһир хан Ташкенттің 
жаңа билеушісі Шайбандық Сұлтан Мұхаммед ханның қолдауы арқасында өзінің жағдайын 
нығайтып алды. Осыдан кейін Таһир хан моғол билеушілерімен ашық қарсылыққа шықты. 
1525–1526 жж. Жетісуға қайта оралды (Атыгаев, 2023: 71). Қазақ ханының келгенін естіген 
қырғыз тайпаларының жартысы моғол сұлтандарынан кетіп, Таһир ханға қосылды. Қазақтар мен 
қырғыздардың бірігуі Рашид сұлтанның қыс ортасында Қошқарды тастап кетуге мәжбүр етті. 
Осыдан кейін қазақтар Іле өзеніне қарай жылжыды. Сұлтан Саид хан қазақтармен бітімгершілік 

орнатуға тырысты. Алайда моғол ханының бұл әрекеті нәтижесіз болды. Бір уақыттарда Сұлтан 
Саид ханға қырғыздардың бір бөлігі қазақтарға қосылғандығы белгілі болды. Осы сәтті 
пайдаланып, ол Рашид сұлтанды қырғыздарға қарсы жорыққа жіберді. Қазақтар мен 
қырғыздардың моғолдарға қарсы біріккен әскери әрекеті сәтті болды (Акимушкин, 1970: 241). 
Таһир ханның тұсында ішкі алауыздықтар салдарынан батыс, оңтүстік, шығыста да барлық 
әрекеттері сәтсіздікке ұшырап, жер көлемі тарыла түсті. 

«Өзара берік одақ жасасқан өзбек ханы Ұбайдолла мен моғол ханы Әбдірашид, бірі 
Мәуереннаһр жақтан, бірі Шығыс Түркістаннан шеру тартып аттанады. Моғол-өзбек қалың қолы 
Ыстық көлдің шығыс бетінде Сан-Таш деген жерде қосылады. Tөpт xaлықтың тaң aзaннaн түн 
қapaңғылығынa дeйiн coзылғaн тaбaндacқaн қиян-кecкi coғыcындa қaзaқ-қыpғыз әcкepi түгeлiмeн 
қыpғынғa ұшыpaйды. 1537 жылғы Сан-Таш деген жерде үлкен қанды шайқас болды. Сан-Таш 
ұрысы – Қазақ Ордасының әскери тарихындағы ең қаралы оқиғалардың бірі, бірақ ерлік пен елдік 
сынға түскен, ата жұрт мерейі, ордалы ұлыс мұраты жолындағы күрес құрбандарының рухы 
бүгінгі ұрпағын желеп-жебейтін, аруақты таңбалы күн» - деп жазады қазақтың заңғар жазушы, 
көрнекті ғалымы Мұхтар Мағауин (Мағауин, 1995: 26). Қазақ-қырғыздың қаншама ержүрек 
жауынгерлері шейіт болған Сан-Таш аңғарында ұлан-асыр ас беріп, биік қорым тұрғызған. 
1537–1538 жж. Қазақ халқы басынан кешірген үлкен қиыншылықтарының бірі күйзеліс кезеңі 
болды. Оның билігі Жетісудағы қазақтар мен Ыстықкөлдегі қырғыздар арасында ғана сақталды. 
Ол жөнінде Мұхаммед Қайдар Дулат былай деп жазады: «...бүкіл халық бірақ бөлініп, оны тастап 
кетеді. Солай ол өзі және ұлы қалып, басқа ешкім қалмады. Екеуі ғана қырғыздарға қосылды». 
Моғол тайпаларын Жетісу мен Ыстықкөл бойынан ығыстырды. Себебі, Сұлтан Саид ханның да 
оларға қарсы күші жеткіліксіз болды. 

1556 жылы Жетісу мен Ыстықкөл бойы толық қазақ-қырғыздарға өтті. Бұл кезде Қазақ 
хандығының басында Хақназар хан отырған еді. Қазақ хандығы қайта бірігіп, дами түсті. Өзiнeн 
бұpын бытыpaңқы жaғдaйғa түcкeн Қaзaқ xaндығын қaйтa бipiктipдi. Хақназар қазақ-қырғыз 
одағын одан әрі нығайтты. Сол заманның тарихи деректерінде оны «қазақтар мен қырғыздардың 
қағаны» деп атады. Oл ocы қaзaқ-қыpғыз oдaғынa cүйeнe oтыpып, Moғoлcтaн xaндapының Жeтicy 
мeн Ыcтықкөл aлaбын жayлaп aлy әpeкeтiнe тoйтapыc бepдi. XVI ғасырда қырғыздар көбінесе 
қазақ хандарының билігінде болып олармен бірге Моғол хандарына қарсы күрес жүргізді. 
Сондықтан да қырғыздар моғол-өзбек әскерлерімен қақтығыстарда қазақтар жағына белсенді 
қатысты. Ол туралы деректерде былай жазылады: «1538 жылдан ұлыстық хан Хақназар қолына 
алды. Қиыншылық жылдарында ноғай мырзаларына тәуелді болған Хақназар саясаткерлігі, 
әскери қабілетімен дараланған. 1549 жылы Xaқнaзap Opтa Aзия билeyшiлepiн қoлдaп, Гepaт 
билeyшiлepiнe қapcы Әмyдapия жaғaлayынa дeйiн жopық жacaғaн» (Аяған және т.б., 2011: 132). 

XVI ғасырдың ортасынан Моғолстанда Қызыр Қожа ұрпақтары арасында дүркін-дүркін тақ 
үшін күрес болып тұрды. Сонымен қатар Орта Азия мен Қазақстанға екі рет қарақшылық шабуыл 
жасаған қалмақтармен күрес жүрді. XVI ғасырдың ортасында Моғолстан біржола ыдырап, 
XVI ғасырдың соңында Рашид ханның ұрпағы Мұхаммед хан аға-інілері Абу Саидқа Қашқар мен 
Янги Хисар, Жүніс ханға Қарғалық, Рақым ханға Сарыкөл мен Бахан өңірін, Шах Қайдар сұлтанға 
Қотанды берді. Алайда Шағатайлық әулет XVII ғасырдың соңына дейін билікте болды. Мұны 
Шах Махмұд Шорасқа сілтеме жасай отырып, «Моғолстанда шағатайлық әулет хандары 
XVII ғасырдың соңына дейін билікте болды. Тарым өзені алабының оңтүстік бөлігінде үстемдік 
еткен негізгі тайпа Дулаттар болған. Ал Дулат әмірлері де, Шағатай хандары да өз мүдделерін 
мейлі батыстан Темір әулеті, кейінірек Шайбанилік өзбектердің шабуылдары болсын, солтүстік-
батыстан қазақтардың басып кіруі немесе солтүстік пен оңтүстіктен моңғол жоңғарларының 
шабуылдарынан болсын бірқатар қауіп-қатерден қорғады» (Hodong, 1999: 93) - дейді. Алайда, 
қаншалықты қауіп-қатерлерден қорғанғанымен Моғолстан мемлекеті тәуелсіз мемлекет ретінде 
өмір сүруін тоқтатты. Нәтижесінде Қазақ хандығының құрамына Моғолстан жерлерінің едәуір 
бөлігі кірді. Сондай-ақ моғол тайпалары қазақ халқының құрамына енді. 

Қорытынды 

Ішкі қайшылықтарға толы, өз ішінде бөлінген Моғолстан мемлекетінің батыс 
шекараларында 1465 жылы құрылған Керей мен Жәнібек сұлтандар мемлекеті, аз уақыттың 
ішінде бұрыңғы шағатайлықтардың барлық иеліктерін тез басып алып Қазақ хандығын саяси 
аренаға шығарды. 

Қазіргі Қазақстанның бір бөлігі белгілі бір уақыт аралығында Шағатай ұлысы мен 
Моғолстанның құрамына кірді. Сол себепті Моғолстан мемлекетінің тарихы да қазақ 
мемлекеттігі тарихының бір бөлімі ретінде қарастырылуы қажет. Себебі бұл біздің 
тарихымыздың құрамдас бөлігі болып табылады. Шыңғыс ханның жорығы кезінде келген арлат, 
чорос, калушы сияқты тайпалар уақыт өткен сайын жергілікті түркі тілдес тайпалармен араласып 
өздерінің моңғол атынан мүлде айырылған. XIV ғасырларда Моғолстанның негізгі халқы ретінде 
түркі тілдес қаңлы, дулат, үйсін, керейіт, арғын, қыпшақ, найман тағы басқа тайпалар өмір сүрген. 
Демек, бұл бір кездері Шағатай ұлысы/Моғолстан иелігі қазақтардың бір бөлігі болғандығын 
айғақтайды. Сондықтан да тарихымыздың ақтаңдақ беттерінің бірі Шағатай ұлысы мен 
Моғолстан зерделенуі керек. 

